
АҢЛАТМА

«Оешмалар милкенә салым турында» Татарстан Республикасы Законының
3 һәм 5 статьяларына үзгәрешләр кертү хакында» Татарстан Республикасы закон проекты региональ һәм җирле әһәмияттәге тарих һәм мәдәният һәйкәлләре дип танылган, тимер юл станцияләрендә урнашкан һәм пассажирларга хезмәт күрсәтү өчен файдаланыла торган объектларга мөнәсәбәттә оешмаларга дәүләт ярдәме күрсәтү максатыннан әзерләнгән һәм салым түләүчеләрнең аерым категорияләре өчен оешмалар милкенә салым буенча 2020 елның 1 гыйнварыннан үз көчен югалта торган салым преференцияләренең гамәлдә булу вакытын озайтуга юнәлдерелгән. 
Әлеге объектлар торак пунктлар инфраструктурасының мөһим элементлары булып торалар һәм, әлеге объектлар тарих һәм мәдәният һәйкәлләре дип танылганлыктан, аларны тиешле техник һәм эстетик торышта саклау зур әһәмияткә ия. 

Салым преференцияләре суммасы елына 20 млн сум тирәсе дип бәяләнә. Керми калган керемнәрне компенсацияләү күчемсез милекнең яңа объектларын кертү хисабына мөмкин. Ташламаны 2020 елның 1 гыйнварыннан кертү тәкъдим ителә. 
Шулай ук закон проекты белән кече һәм урта бизнесны инновация өлкәсенә җәлеп итү максатыннан аренда биналарын ташламалы шартларда бирү өлешендә Россия Федерациясе Хөкүмәте яки Татарстан Республикасы карарлары нигезендә булдырылган технопарклар (индустриаль парклар), инновация-технология үзәкләре өчен милеккә салым буенча 0,5 процент күләмендәге ташламалы салым ставкасының гамәлдә булу вакытын 2021 елның 1 гыйнварына кадәр озайту тәкъдим ителә. Әлеге категория буенча ташлама суммасы 2017 ел өчен 276,1 млн сум тәшкил иткән иде.
